
MAKTAB FIZIKA DARSLARIDA NOSTANDART MASALALAR YECHISH
METODIKASI
Raimov G`ayrat Fayzullayevich
Termiz Davlat Universiteti fizika kafedrasi katta o`qituvchisi
Annotasiya: Maqolada o`quvchilarning fizika fani bo`yicha nostandart masalalarni yechish
yuzasidan atroflicha tadqiq qilingan. Nostandart masalani yechish uchun,o`quvchining masala
yechishdagi malakasini shakllantirish nazarda tutilgan bo`lsa, ikkinchi tomondan nostandart
masalani yechishga tayyorlash metodikasi o`rganilgan.
Kalit so`zlar: Nostandart masala, fizikada nostandart masala shakllantirish, didaktika,
bilim berish, zamonaviy pedagogika va innovasion texnologiya.
Farzandlarimizni mustaqil fikrli, zamonaviy bilim va kasb-hunarlarni egallagan,
sog'lom hayotiy pozitsiyaga ega chinakam vatanparvar insonlar sifatida tarbiyalash biz
uchun hech qachon o'zining dolzarbligini yo'qotmaydigan masala hisoblanadi. Ushbu
maqola o`quvchilarda, asosan, yechim algoritmi noaniq bo'lgan nostandart masalalarni
yechishdagi qiyinchiliklarni birmuncha bartaraf etishga yordam beradi.
O 'quv jarayonlarini loyihalashtirishda ta'lim mazmunini, ta'lim maqsadi,
kutilayotgan natijani to'g'ri belgilash, ta'lim metodlari, shakllari va vositalarini to'g'ri
tanlash, o'quvchilarning bilim, ko'nikma va malakalarini baholashni aniq mezonlarini
oldindan ishlab chiqish, mashg'ulotga ajratilgan vaqt ichida ularni to'g'ri amalga oshirish
va bir-biri bilan uyg'unlashuviga e'tiborni qaratish maqsadga muvofiqdir. Bolalarda,
asosan, yechim algoritmi noaniq bo'lgan nostandart masalalar birmuncha qiyinchilik
tug'diradi. Umuman alohida olingan har qanday masala nostandart bo'lishi mumkin.
Uning yoniga shunga o'xshash bir nechta masalalarni keltirsa, u standart bo'lib qoladi.
Nostandart masalalarning xususiyati - ularning yechimini topish har doimgidek
ma'lum algoritmdan iborat bo'lmasligida. Bu izlanish o'quvchilardan bir xil masalalar
ustida ishlashdan ko'ra ko'proq masalalar yechishning umumiy malakalarini
shakllantirishga yo'naltirilgan faol harakatni amalga oshirishlarini talab qiladi. Nostandart
masalalarni yechish o'quvchilarga taqqoslash, kuzatishga doir tajribalarni to'plashga,
murakkab bo'lmagan matematik qonuniyatlarni aniqlashga, isbot talab etadigan farazlarni
o'rtaga tashlashga imkon beradi. Shu munosabat bilan o'quvchilarda deduktiv mulohaza
yuritishga ehtiyoj tug'ilishi uchun sharoit yaratadi. Bunday masalalar o'qituvchiga
o'quvchilarda mehnatsevarlik, maqsadga erishishda tirishqoqliq kabi shaxsiy axloqiy
xislatlarni
tarbiyalashga yordam beradi. Shu bilan birga masalaga qiziqish, masalani yechishga
bo'lgan hohish, masalaning yechimini topishga ishonch kabi xislatlarni tarkib toptiradi.
Nostandart masalalarni yechish uchun, bir tomondan, o'quvchilarda masalalarni

yechishning umumiy malakalarini shakllantirish, boshqa tomondan esa ularni maxsus
usullar bilan tanishtirish zarur
Maktab o`quvchilar o‘quv jarayonida fizik hodisa, jarayonlarni va ulardagi qonun
va qonuniyatlarni o‘rganish bilan birga, olingan nazariy bilimlarni amalda qo‘llay bilish,
nazariyani amalda sinab ko‘rish maqsadida ma‘lum qonunlar va formulalarga bog‘liq
bo‘lgan fizik masalalarni yechishga o‘rganib, ko‘nikma va malakalar hosil qilishlari va
ularni rivojlantirib bormoqlari zarur.
Nostandart masalalar yechish malakasini shakllantirish darsning didaktik
tuzilmasini o‘rganilgan material bo‘yicha bilimlarni takrorlash va baholashni, yangi
malakalarni shakllantirishni va mavjudllarini rivojlantirishni, bilim va malakalarni yangi
sharoitda zamonaviy pedagogik va innovatsion texnologiyalar asosida tashkil qilishnini
o‘z ichiga oladi.
O`quvchini umumiy fizikadan nostandart masalalar ishlashga o‘rgatish,
o‘qitishning eng murakkab muammolaridan biridir. Masala ishlashning samarali bo‘lishi,
o‘qituvchining
qo‘llagan
metodikasi
va
o’quvchilarni
masala
ishlashning
umumlashtirilgan metodlarini o‘zlashtirganligiga bog‘liq bo‘ladi [1].
Nostandart masalalar yechish darslarini tashkil qilishda har –bir dars uchun
OO‘MTVning me‘yoriy talablari asosida dars ishlanmasi tayyorlanishi zarur bo‘ladi. Dars
ishlanmasida amaliy mashg‘ulotining (o‘qitish texnologiyasi, texnologik xaritasi) mavzu
bo‘yicha qisqacha nazariy qisim, mashg‘ulotining rejasi, maqsadi, tezkor savollar
o’quvchilarning umumiy bilim saviyasini aniqlab olish maqsadida, mavzularning
mazmuniga mos holda masalalar tuzishdan iboratdir.
O‘quvchilar o‘quv jarayonida fizik hodisa, jarayonlarni va ulardagi qonun va
qonuniyatlarni o‘rganish bilan birga, olingan nazariy bilimlarni amalda qo‘llay bilish,
nazariyani amalda sinab ko‘rish maqsadida ma‘lum qonunlar va formulalarga bog‘liq
bo‘lgan fizik nostandart masalalarni yechishga o‘rganib, ko‘nikma va malakalar hosil
qilishlari va ularni rivojlantirib bormoqlari zarur.
Darsning asosiy qismi yangi ko‘nikma va malakalarni shakllantirishga qaratiladi. Bu
jarayon ko‘proq amaliy xarakterdagi yangi bilimlarni olish bilan uzviy bog‘liq bo‘ladi.
Nostandart masalalar yechish malakasini shakllantirish darsning didaktik
tuzilmasini o‘rganilgan material bo‘yicha bilimlarni takrorlash va baholashni, yangi
malakalarni shakllantirishni va mavjudligini rivojlantirishni, bilim va malakalarni yangi
sharoitda qo‘llashni, uy vazifasini o‘z ichiga oladi. Fizikadan masalalar yechish darsi
tuzilmasini quyidagicha havola etib kelingan[2]:
1. Ishning maqsadini aniqlash.
2. Ishni bajarish tartibini nazariy asoslash.
3. Ishni bajarish namunasi (o‘qituvchi tomonidan mazmuni mos masalani namuna sifatida
yechib ko‘rsatish).
4. O‘quvchining mashqlari (mustaqil masala yechish)
5. Xulosa chiqarish va yakunlovchi suhbat.
6. Uyga vazifa berish.
Masala yechish darsi mazmunining o‘ziga xos hususuyati nazariy bilishning ikkita
yakunlovchi bosqichi: nazariy natijalarni keltirib chiqarishga va nazariy xulosalarni
amaliy qo‘llashga mos keladi.

Dars boshlanishidagi takrorlash nazariyaga kiruvchi muhim elementlarni: faktlarni,
modellarni, fizik kattaliklarni, qonunlarni aniqlab olish bilan bog‘liq bo‘lgan takrorlash
jarayonining ikkinchi bosqichida tegishli nazariy bilimlarni dolzarbligini oshiradi va
keyingi bosqichlarga (nazariy natijalar va amaliy qo‘llashlar, tajriba) ularni yana
rivojlantirish uchun sharoit yaratadi. Shuni takidlab o‘tish lozimki, o‘qituvch qo‘lida
mazkur darsning reja - konspekti bo‘lishi shart, unda mazkur dars rejasi, blits so‘rov
savollari, echiladigan masalalarning echimlari va natijaviy xulosalar bo‘lishi shart bo‘lib,
masala yechish darsining asosiy uslubini belgilaydi.
Ilm va texnikaning yutuqlari, vatanimiz olimlarining ilmiy kashfiyotlari, ilg‘or
g‘oyalari va ilmiy qarashlari bilan o’quvchilarni tanishtirishda, masala ishlash muhim
tarbiyaviy ahamiyatga ega. Masala ishlashning tarbiyaviy jihati shundaki, u o’quvchilarni
mehnat qilishni sevishga, irodali bo‘lishga, maqsadga intilishga tirishqoqlik bilan
kelajakda yosh avlodni o‘qitish uchun o‘zlarining metodik tayyorgarligini yetarli darajada
bo‘lishini ta‘minlashdan iborat.
Umumiy o‘rta ta‘lim maktablarida fizikani o‘qitishda har bir mavzu nazariy
tushuntirilgan so‘ng, o‘quvchilarga mavzuni mustahkamlash sifatida turli xildagi va
shakldagi topshiriqlarni bajartirish orqali amaliy tatbiqini ko‘rish, o‘quvchilarning o‘tilgan
mavzu mazmun-mohiyatini chuqurroq tushunishlariga olib keladi. Bunda o‘qituvchining
topshiriqlarlarni tuzishga kreativ yondoshuvi, topshiriqlarni nostandart va turli shaklda
bo‘lishi, o‘quvchilarning darsga qiziqishlarini va faolliklarini ortishiga zamin yaratadi.
Yuqoridagi fikrlarni umumiy o‘rta ta‘lim maktablarida fizikani o‘qitishda qanday amalga
oshirish mumkinligini misollarda ko‘rib chiqaylik.
Ma‘lumki, fizikaning ―mexanik bo‘limi umumiy o‘rta ta‘lim maktablarida
7sinfda va unga tegishli ba‘zi mavzular esa 10-sinfda o‘qitiladi. Quyidagi
1-topshiriq
sifatida berilgan masaladan 10-sinfda ―mexanikaga tegishli bo‘lgan mavzular
o‘tilganidan so‘ng takrorlash sifatida foydalanish mumkin.
O’quvchilar bilimini oshirishda amaliy mashg‘ulotlarning o‘rni juda katta
hisoblanadi ya‘ni amaliy mashg‘ulot davomida yangi mavzuga oid bilimlarini
mustahkamlaydi va amalda qanday jarayon kechayotganiga ishonch hosil qiladi.
Pedagogik texnologiyalarning asosiy vazifasi o’quvchilarni bilim darajasini oshirishga
qaratilgan.
Fizik masalalarning aniq yechimini topishda tasavvur va qonunlar uzviyligini
to`g`ri aniqlash va tadbiq qilish muhim amaliy ahamiyatga ega. Bizga ma‘lumki, fizikaga
doir ko`pchilik masalalar bevosita usuli bilan, ya‘ni izlanayotgan kattaliklar bir nechta
formulalar yordamida aniqlanadi va keyinchalik hisoblanadi. Shu bilan birgalikda, agar
aniqlanadigan kattaliklar o`zaro bog`langan bo`lsa, ularni topish uchun tenglamalar
sistemasi tuziladi va ular birgalikda yechilib, noaniq kattaliklar qiymatlari topiladi.
Ammo, fizikada shunday nostandart masalalar mavjudki, ular faqat bilvosita usuli bilan,
ya‘ni aniqlanadigan kattaliklar o`zaro bog`lanmagan bo`lib, ularni topish uchun
tenglamalar sistemasi bog`lanmagan holda tuziladi va ular keyinchalik birgalikda
yechilib, qidirilayotgan kattalik qiymati topiladi.
Masalaning shartini diqqat bilan o‘qib chiqish, asosiy savolni aniqlash, masalada
berilgan jarayonlar va hodisalarni tasavvur qilish.

1. Masalaning shartini takroran o‘qib chiqish tufayli, undagi asosiy savol, ishlashning
maqsadi, ishlashga kerakli ma‘lumotlarning berilganligi yana bir bor aniqlanadi.
2. Qabul qilingan belgilashlardan foydalanib, masala shartini SI sistemasida yozish.
3. Masalaga taalluqli zarur chizmalarni chizish.
4. Masalani yechish usulini aniqlash va uni ishlash rejasini tuzish.
5. Masalaning shartidagi jarayonlarga tegishli asosiy va qo‘shimcha formulalarni yozish.
6. Izlanayotgan kattalikni ma‘lum kattaliklar orqali ifodalab, tenglamani umumiy holda
topish.
7. Topilgan tenglamaga kattaliklarning o‘lchov birliklarini qo‘yish orqali tekshirib ko‘rish.
8. Formulaga, berilgan kattaliklarning son qiymatini qo‘yib, hisoblashni bajarish.
9. Olingan natijani haqiqatga to‘g‘ri kelishini tekshirib ko‘rish.
10.
Masalani ishlash tufayli topilgan javobni yozish.

